2024-yil bo‘yicha O‘zgidromet agentligi faoliyati hisoboti

2020-yil 17-noyabrdagi “O‘zbekiston Respublikasi Gidrometeorologiya xizmati faoliyatini yanada takomillashtirish chora-tadbirlari to‘g‘risida”gi O‘zbekiston Respublikasi Prezidentining qarorini qabul qilinishi soha faoliyatini tubdan o‘zgartirdi. 

Shuning bilan birga, o‘tgan davr mobaynida gidrometeorologiya sohasini tartibga solish bo‘yicha Vazirlar Mahkamasining 8 ta qarorlari va 1 ta farmoyishi va eng muximi “Gidrometeorologiya faoliyati to‘g‘risida”gi O‘zbekiston Respublikasining Qonuni qabul qilindi.

Ushbu qabul qilingan qarorlar natijasida sohada kuzatuv tarmaqlarining kengayishi, avtomatalashtirilagan zamonaviy o‘lchash uskunalari bilan jixozlash va ilg‘or dasturiy ta’minotlardan foydalanish darajasi 83 foizni (ilgari 17%) tashkil etmoqda.

Meteorologiya stansiyalari soni 85 taga, qor ko‘chki stansiyalari 

6 taga, agrometeorologik postlar 40 taga, gidrolik postlar 145 taga ortdi.

Tizimda respublika kesimida avtomatlashtirilgan kuzatuv tarmoqlari, jumladan, meteorologik kuzatuv stansiyalar soni – 

113 ta, gidrolik kuzatuv postlar – 93 ta, agrometeorologik kuzatuv postlar – 93 ta, atmosfera havosi ifloslanishi monitoringi punktlari – 23 ta, qor ko‘chki stansiyalari – 6 ta avtomatik uskunalar bilan jihozlandi, shuningdek, meteorologik lokator tarmog‘i – 6 taga yetkazilib, ulardan real vaqt rejimida olinayotgan ma’lumotlar Agentlikning geoaxborot portaliga (monitoring.meteo.uz, data.meteo.uz) integratsiya qilinib, har 10 minutda yangilanib borilishi ta’minlandi.

Shuningdek, ohirgi yillarda Namangan viloyati hududida kuzatuv tarmog‘ini modernizatsiya qilish, punktlarni kengaytirish va prognozlar sifatini yaxshilash borasida salmog‘li ishlar amalga oshirilmoqda.  

Jumladan, Vazirlar Mahkamasining tegishli qarorlari va dasturlariga muvofiq hududda mavjud kuzatuv stansiyalari bino-inshootlari yangidan qurildi, yangi Orzu va Chodak qor ko‘chki stansiyalari tashkil etildi, shu jumladan ushbu markaz xizmat binosi foydalanishga topshirildi.

Viloyatda qishloq xo‘jaligi hududlarida avtomatik kichik meteostansiyalar ishga tushirilib, dala sharoitida klaster 

va fermer xo‘jaliklarining ekin maydonlarida zarur bo‘lgan xizmatlar (o‘simlik namligi, yog‘inlar miqdori, tuproq harorati va namligini) ko‘rsatish turlari kengaytirildi.

Shuningdek 2023 yil hududda qiymati 1,0 mln. dollarga teng Finlandiyaning “VAISALA” kompaniyasining zamonaviy meteorologik radiolokator uskunasi o‘rnatilib, faoliyati yo‘lga qo‘yildi. 

Mazkur uskuna 20 meter balandlikda o‘rnatilib 200 km radiusda mavjud va kutilayotgan ob-havo xodisalari to‘g‘risida, jumladan bulutlar oqimi va turi, shamol tezligi va yo‘nalishi, yog‘inlar miqdori va turi (yomg‘ir, do‘l, qor) hamda uning davomiyligi, momaqaldiroq sodir bo‘ladigan hududlarni vizualizatsiya qilish orqali meteorologik kartalarga tushirish va oldindan xabardor qilish imkoniyatlari mavjud. 

Ma’lumotlar har 5 daqiqada yangilanadi va muntazam ravishda agentlikning ma’lumotlar geoaborot portaliga uzatib boriladi.

Shuning bilan birga, “Zamin” xalqaro jamoat fondi bilan hamkorlikda amalga oshirilgan loyiha doirasida Qoraqalpog‘iston Respublikasi, viloyatlar va Toshkent shahrida 23 ta Germaniyaning “HORIBA” kompaniyasining zamonaviy atmosfera havosi ifloslanishi monitoringi avtomatik stansiyalari o‘rnatilib, mazkur shaharlarda havo ifloslanish darajasini real vaqt rejimida kuzatish imkoniyati yaratildi.

2023 yil dekabr oyida Namangan shahriga ham shunday zamonaviy uskuna o‘rnatilib, kuzatuvlar olib borilmoqda. Avtomatik stansiyalar ma’lumotlari horijiy reyting agentliklar (IQAir) bilan almashinishi yo‘lga qo‘yildi.

Vazirlar Mahkamasining qarori bilan tasdiqlangan dasturga asosan o‘tgan 2024-yilda hududida suv resurslarining holatini onlayn monitoring qilish va toshqinlar, sel oqimlari haqida barvaqt ogohlantirish tizimini takomillashtirish maqsadida 4 ta gidrologik kuzatuv punktlari 7 ta avtomatik o‘lchash uskunalari bilan jihozlandi.

Hozirda viloyat hududida 20 ta gidrometeorologik va atrof tabiiy muhit ifloslanishi monitoringi kuzatuv punktlari faoliyati yo‘lga qo‘yilgan, jumladan: 

meteorologik stansiyalar 4 ta (Namangan, Pop, Yangiqo‘rg‘on, Kosonsoy), aviameteorologik stansiya 1 ta (Namangan), agrometeorologik postlar 2 ta (Chust, Uchqo‘rg‘on), gidrologik stansiya 1 ta (Uchqo‘rg‘on), gidrologik postlar 4 ta (Uchtkpa, Kal, Chodak, G‘ova), qor ko‘chki stansiyalari 3 ta (Qamchiq, Orzu, Chodak), meteorologik radiolokator tarmog‘i 1 ta (To‘raqo‘rg‘on), atmosfera havosi ifloslanishi monitoringi punktlari 4 tani tashkil etadi.

Kuzatuv stansiya va postlarning avtomatlashtirilgan darajasi 

100%ni tashkil etadi, jumladan, meteorologik stansiyalar 13 tani, kichik agrometeostansiyalar 12 tani, gidrologik postlar 10 tani atmosfera havosi ifloslanishi monitoringi punktlari 1 tani tashkil etadi.

